
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
Համաձայն <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ և 13-րդ հոդվածների` Հայաստանի Հանրապետության կառավարությունը որոշում  է
1. <Հայաստանի Հանրապետության Լոռու մարզպետարանի աշխատակազմ>  պետական կառավարչական հիմնարկի հաշվեկշռում հաշվառված ու <Հայաստանի Հանրապետության Լոռու մարզի Սպիտակի Դ. Տեր-Սիմոնյանի անվան N2 միջնակարգ դպրոց> պետական ոչ առևտրային կազմակերպությանն ամրացված Հայաստանի Հանրապետության Լոռու մարզի Սպիտակ  քաղաքի Ս. Ավետիսյան հասցեում գտնվող 10067.845 հազ.դրամ կադաստրային արժեքով ու 598.80 քառ.մետր ընդհանուր մակերեսով ուսումնական մանսաշենքը, 1080.976 հազ.դրամ կադաստրային արժեքով ու 68.25 քառ.մետր մակերեսով կաթսայատունը և պետական սեփականություն հանդիսացող 0.95 հա մակերեսով հողատարածքն (իրավունքի գրանցման 2005 թվականի մայիսի 27-ի թիվ 1397709 վկայական), հետ վերցնել և անժամկետ ու անհատույց օգտագործման իրավունքով ամրացնել Հայաստանի Հանրապետության կրթության և գիտության նախարարության <Սպիտակի պետական քոլեջ> պետական ոչ առևտրային կազմակերպությանը` նպատակային նշանակությանը համապատասխան օգտագործելու նպատակով:

         2. Հայաստանի Հանրապետության Լոռու մարզպետին և Հայաստանի Հանրապետության կրթության և գիտության նախարարին սույն որոշումն ուժի մեջ մտնելուց հետո` երկամսյա ժամկետում, սահմանված կարգով ապահովել սույն որոշման 1-ին կետում նշված գույքի հանձնման–ընդունման աշխատանքները:                                                                                                                                                                       
3. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց և 2-րդ կետում նշված գործընթացի ավարտից հետո եռամսյա ժամկետում <Սպիտակի պետական քոլեջ> պետական ոչ առևտրային կազմակերպության հետ կնքել գույքի անհատույց օգտագործման  պայմանագիր՝ դրանում նախատեսելով, որ պայմա​նագրից բխող նոտարական վավերացումը և գույքային իրավունքների պետական գրանցումն իրականացվելու են <Սպիտակի պետական քոլեջ> պետական ոչ առևտրային կազմակերպության միջոցների հաշվին:
ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք-Հ Ի Մ Ն Ա Վ Ո Ր Ո Ւ Մ
<ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՄԱՍԻՆ

1. Անհրաժեշտությունը
<Սպիտակի պետական քոլեջ> հիմնարկը հիմնադրվել է 1994 թվականին, 2003թ. մարտի 21-ին վերակազմավորվել է <Սպիտակի պետական քոլեջ> պետական ոչ առևտրային կազմակերպության և գործում է մինչ օրս <Սպիտակի N 8 միջնակարգ դպրոց> պետական ոչ առևտրային կազմակերպությանն ամրացված ուսումնական մասնաշենքում /վարձակալական հիմունքներով/: 

2. Ընթացիկ իրավիճակը և խնդիրները
<Սպիտակի պետական քոլեջ> պետական ոչ առևտրային կազմակերպության ուսումնական գործընթացն անխափան կազմակերպելու նպատակով, համապատասխան տարածք տրամադրելու խնդրանքով Հայաստանի Հանրապետության կրթության և գիտության նախարարությունը դիմել է ՀՀ Լոռու մարզպետարան և վերջինիս կողմից առաջարկվել է <Հայաստանի Հանրապետության Լոռու մարզի Սպիտակի Դ. Տեր-Սիմոնյանի անվան N2 միջնակարգ դպրոց> պետական ոչ առևտրային կազմակերպությանն օպտիմալացման  գործընթացի արդյունքում  ամրացված նախկին   <Սպիտակի թիվ 7 միջնակարգ դպրոց>  պետական ոչ առևտրային կազմակերպության Սպիտակ քաղաքի Ա.Ավետիսյան հասցեում գտնվող  անշարժ գույքը:

3.Տվյալ բնագավառում  իրականացվող  քաղաքականությունը
Սկզբունքային փոփոխություններ չկա:
4.Կարգավորման նպատակը
 Հայաստանի Հանրապետության կառավարության <Անհատույց օգտագործման իրավունքով գույք ամրացնելու մասին> որոշման նախագծի ընդունմամբ <Սպիտակի պետական քոլեջ> պետական ոչ առևտրային կազմակերպությունը կապահովվի համապատասխան անշարժ գույքով, որը կնպաստի  ուսումնական անխափան գործընթացը կազմակերպելուն:

5.Նախագծի մշակման գործընթացում ներգրավված ինստիտուտները և անձիք
Նախագծի մշակմանը այլ ինստիտուտներ և անձինք չեն մասնակցել:

6. Ակնկալվող արդյունքը
<Սպիտակի պետական քոլեջ> պետական ոչ առևտրային կազմակերպության անխափան ուսումնական գործընթաց կազմակերպելու նպատակով տարածքով ապահովումը:
ՀՀ կրթության և գիտության նախարար Արմեն Աշոտյան
ՏԵՂԵԿԱՆՔ

Հայաստանի Հանրապետության կառավարության <Անհատույց օգտագործման իրավունքով գույք ամրացնելու մասին>  որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության կառավարության <Անհատույց օգտագործման իրավունքով գույք ամրացնելու մասին> որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՏԵՂԵԿԱՆՔ

Հայաստանի Հանրապետության կառավարության <Անհատույց օգտագործման իրավունքով գույք ամրացնելու մասին>   որոշման նախագծի  ընդունման կապակցությամբ պետական կամ տեղական ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության կառավարության <Անհատույց օգտագործման իրավունքով գույք ամրացնելու մասին>  որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:
ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք
<Անհատույց օգտագործման իրավունքով գույք ամրացնելու մասին> Հայաստանի Հանրապետության կառավարության որոշման նախագծի  վերաբերյալ ՀՀ գերատեսչությունների դիտողությունների և առաջարկությունների մասին
	N/N
	Գերատեսչու

թյունների 

անվանումը
	դիտողություններ և առաջարկություններ
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	Առաջարկություններ և դիտողություններ չունի:
	

	2.
	ՀՀ  տարածքային կառավարման նախարարություն
	Առաջարկում է որոշման նախագծում դպրոցի անվանումը նշել<<ՀայաստանիՀանրապետության Լոռու մարզի Սպիտակի Դ.Տեր-Սիմոնյանի անվան N2 միջնակարգ դպրոց>> ՊՈԱԿ` համաձայն կանոնադրության: 
1. 
	Կատարված է:

	3.
	ՀՀ ֆինանսների նախարարություն
	Առաջարկություններ և դիտողություններ չունի:
	

	4.
	ՀՀ կառավարությանն առընթեր պետական գույքի  կառավարման վարչություն
	2. Առաջարկություններ և դիտողություններ չունի:
	

	5.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկություններ և դիտողություններ չունի:
	

	
	ՀՀ  Լոռու մարզպետարան
	Առաջարկում է որոշման նախագծում դպրոցի անվանումը նշել<<ՀայաստանիՀանրապետության Լոռու մարզի Սպիտակի Դ.Տեր-Սիմոնյանի անվան N2 միջնակարգ դպրոց>> ՊՈԱԿ` համաձայն կանոնադրության: 
3. 
	Կատարված է:


ՀՀ կրթության և գիտության նախարար Արմեն Աշոտյան























































































































































